
ट्रांज़िशन (अवस्थांतर): स्कूल जाना शुरू करने के लिए एक सकारात्मक शुरूआत
Transition Learning and Development Statement पूरा करने में परिवारों की मदद करने के लिए दिशा-निर्देश 
स्कूल जाना शुरू करने के लिए एक सकारात्मक शुरूआत क्यों महत्वपूर्ण है?
स्कूल जाना शुरू करने के लिए एक सकारात्मक शुरूआत से आपकी संतान के लिए ट्रांज़िशन अवधि और उसके बाद भी, दोनों, परिस्थितियों में शिक्षा तथा कल्याण के बेहतर परिणाम सामने आते हैं। प्रभावी और सकारात्मक ट्रांज़िशन (परिवर्तन) सुनिश्चित करने से आपकी संतान के शिक्षण और विकास की निरंतरता में भी सहायता मिलती है। शिक्षण की निरंतरता पर अधिक जोर देने से इस बात की पहचान होती है कि आपकी संतान के पुराने और वर्तमान अनुभवों को आधार बनाने से उसे सुरक्षित, आश्वस्त और लोगों, स्थानों, समारोहों, नियमित कार्यक्रमों और समझबूझ से जुड़े होना महसूस करने में मदद मिलती है। स्कूल जाना शुरू करने के लिए सकारात्मक शुरूआत के होने का युवा लोगों में प्रतिरोधक्षमता का प्रसार करने से सीधा पारस्परिक संबंध है।     
Transition Learning and Development Statement क्या होती है? 
एर्ली चाइल्डहुड सेवाएँ, स्कूल, स्कूल के कार्य-समय के पश्चात की देखभाल (Outside School Hours Care - OSHC) सेवाएँ और परिवार, ये सभी बच्चों की शिक्षा और कल्याण को विकसित करने में भागीदार होते हैं। सेवाओं, स्कूलों और परिवारों के बीच सूचना का आदान-प्रदान अधिक आसान बनाने के लिए हर बच्चे के लिए उसके स्कूल जाना शुरू करने के समय एर्ली चाइल्डहुड सेवा द्वारा Transition Learning and Development Statement (ट्रांज़िशन स्टेटमेंट) लिखी जाती है। 
ट्रांज़िशन स्टेटमेंट एर्ली चाइल्डहुड सेवाओं और स्कूलों के बीच आपकी संतान के शिक्षण, विकास और कल्याण के बारे में सूचना का आदान-प्रदान करती है। यह ट्रांज़िशन स्टेटमेंट आपकी संतान की रुचियों, कौशल और क्षमताओं का सारांश देगी और यह व्यक्तिगत विधियों और शिक्षण संबंधी कार्यनीतियों की भी पहचान करती है ताकि आपकी संतान के शिक्षा के सफ़र में उसकी मदद की जा सके।  
आपकी संतान के स्कूल में ट्रांज़िशन करना शुरू करने के साथ-साथ ट्रांज़िशन स्टेटमेंट आपकी संतान की शिक्षा को समझने, इसमें सहायता देने, इसके बारे में बातचीत करने और इसका पक्षसमर्थन करने में आपकी मदद कर सकती है। ट्रांज़िशन स्टेटमेंट में शामिल जानकारी प्रेप टीचरों को आपकी संतान को जानने और उचित शिक्षण एवं अध्यापन कार्यक्रमों की योजना बनाने में मदद देती है। यदि आप अपनी संतान को OSHC भेजने की योजना बना रहे हैं, तो ट्रांज़िशन स्टेटमेंट OSHC सेवा में आपकी संतान की भागीदारी की योजना बनाने और परिसरों के बीच निरंतरता का समर्थन करने में भी OSHC शिक्षकों की सहायता करती है।  
ट्रांज़िशन स्टेटमेंट में आपकी संतान के बारे में कुछ निजी जानकारी शामिल होती है, इसमें आपकी संतान का नाम, उसकी जन्म-तिथि और फोटो, साथ ही आपका नाम और संपर्क विवरण शामिल हैं। इसमें आपकी संतान की सहायता करने वाले अन्य एर्ली चाइल्डहुड व्यवसायियों के नाम और संपर्क विवरण भी शामिल हो सकते हैं।  
अपनी संतान की ट्रांज़िशन स्टेटमेंट में योगदान देना ट्रांज़िशन टू स्कूल की एक ऐसी गतिविधि है जिसमें आप और आपकी संतान स्कूल शुरू होने से पहले और पूरे स्कूली वर्ष के दौरान भाग ले सकते हैं।  
मुझे ट्रांज़िशन स्टेटमेंट का कौन सा भाग भरना होगा? 
अनुभाग 1 और 1.1 आपकी संतान की एर्ली चाइल्डहुड शिक्षिका द्वारा पूरे किए जाते हैं।
अनुभाग 1.2 आपकी संतान की एर्ली चाइल्डहुड शिक्षिका द्वारा पूरा किया जा सकता है यदि आपकी संतान किसी विकासात्मक विलंब या विकलांगता से पीड़ित है। हो सकता है कि आपकी संतान की सहायता करने वाले अन्य एर्ली चाइल्डहुड व्यवसायी भी इस अनुभाग में योगदान दें। 
अनुभाग 2: दि चाइल्ड – इसे आपकी संतान किसी ऐसे वयस्क के साथ पूरा करता है जिसे वह जानती है और जिसके साथ वह आरामदेह महसूस करती है। यह वयस्क आप खुद हो सकते हैं या फिर आपकी संतान की एर्ली चाइल्डहुड शिक्षिका हो सकती है। 
अनुभाग 3: दि फैमिली – यह अनुभाग आपके द्वारा पूरा किए जाने के लिए है। आपके लिए यह महत्वपूर्ण है कि आप अपनी संतान की ट्रांज़िशन स्टेटमेंट में अपने दृष्टिकोणों का योगदान दें। इस अनुभाग में आपको प्रेरित करने में मदद देने के लिए कई तरह के सवाल शामिल होते हैं। इनमें से कुछ या सभी सवालों का जवाब देने से आपकी संतान की टीचर और OSHC शिक्षिका (जहाँ लागू हो) आपकी संतान और आपके परिवार को उचित तरीकों से जवाब देने में मदद मिलेगी और ऐसा करने से आपकी संतान के शिक्षण और विकास में भी सहायता मिलेगी।  
मेरे द्वारा ट्रांज़िशन स्टेटमेंट के भाग को पूरा करने के बाद क्या होता है? 
अनुभाग 3: दि फैमिली पूरा करने के बाद यह अनुभाग अपनी संतान के एर्ली चाइल्डहुड शिक्षिका को वापिस करें। यदि आपने अनुभाग 2: दि चाइल्ड पूरा करने में अपनी संतान की मदद की है, तो इसे भी अनुभाग 3 के साथ वापिस करें।  
आपकी संतान की एर्ली चाइल्डहुड शिक्षिका ट्रांज़िशन स्टेटमेंट के सभी अनुभागों को इकट्ठा करके इसकी एक संपूर्ण प्रति आपको देगी। 
आपकी संतान की एर्ली चाइल्डहुड शिक्षिका संपूर्ण ट्रांज़िशन स्टेटमेंट की एक प्रति का आदान-प्रदान आपकी संतान के स्कूल और OSHC सेवा (जहाँ लागू हो) के साथ भी करेगी। 
यदि आपको पक्का पता नहीं है कि आपकी संतान कौन से स्कूल जाएगी, तो आपकी संतान की एर्ली चाइल्डहुड शिक्षिका आपको ट्रांज़िशन स्टेटमेंट की एक दूसरी प्रति देगी ताकि आप अपनी संतान को नामांकित कराते समय इसे अपनी संतान के स्कूल को दे सकें। 
यदि अनुभाग 3: दि फैमिली सेवा को वापिस नहीं की जाती है, तो आपकी संतान की एर्ली चाइल्डहुस शिक्षिका पूरे किए अनुभागों का आदान-प्रदान आपकी संतान की स्कूल और OSHC सेवा (जहाँ लागू हो) से करेगी और जो आदान-प्रदान किया गया है उसकी एक प्रति आपको रखने के लिए देगी।
स्कूलों द्वारा किए अनुसंधान और स्कूलों से मिली प्रतिक्रिया यह दर्शाती है कि इस जानकारी का आदान-प्रदान करने से स्कूल में सफलतापूर्वक ट्रांज़िशन करने में सहायता मिलती है। परन्तु, यदि आप चाहते हैं कि आपकी संतान से सम्बन्धित कोई प्रासंगिक जानकारी का आदान-प्रदान आपकी संतान के स्कूल से न किया जाए, तो कृपया इसकी चर्चा अपनी संतान के एर्ली चाइल्डहुड शिक्षिका से करें।   
और अधिक जानकारी के लिए
कृपया www.education.vic.gov.au/transitiontoschool देखें 
इस दस्तावेज का अनुवाद कई सामुदायिक भाषाओं में किया गया है जो www.education.vic.gov.au/transitiontoschool पर उपलब्ध हैं।

